
Pou Piblikasyon Imedyat: 6 mas 2013 

GOUVÈNÈ CUOMO ANONSE REVIZYON PRATIK PRÈ IPOTEKÈ LABANK YO APRE OURAGAN SANDY 

Aksyon Vini Apre Plent ki Endike Apre Kèk Bank Kite Pwopriyetè Kay yo Sote Peman Prè Ipotekè yo 

Akòz Difikilte nan Ouragan Sandy, yo Egzije pou Pwopriyetè Kay yo Re-Peye Imedyatman 

 

Jodi a, Gouvènè Andrew M. Cuomo te anonse Depatman Sèvis Finans ap kòmanse fè yon revizyon pratik 

labank ak ajans rekouvreman prè ipotekè yo pou detèmine si pwopriyetè kay yo te viktim anpil nan Sipè-

Ouragan Sandy epi ki te jwenn pèmisyon pou pa fè peman prè ipotekè yo anba fado enjis kounye a avèk 

obligasyon yo genyen pou fè tout peman yo nan ranbousman imedyatman avèk yon sèl peman. 

Depatman an mande bank yo pou kite plis tan pou pwopriyetè kay yo fè ranbousman peman yo epi pou 

tcheke si bank yo te respekte pwomès yo pou yo pa itilize peman an reta pou kòmanse pwosesis sezi-

ipotèk oswa pou afekte eskò kredi pwopriyetè kay yo. 

 

Depatman an te jwenn akò nan mwa novanm ak desanm nan bank prensipal yo ak ajans rekouvreman 

yo ki pwomèt pou bay tolerans sou peman prè ipotekè yo pou sèten pwopriyetè kay k ap debat pou fè 

peman yo akòz Sipè-Ouragan Sandy.  Bank yo te dakò pou kite pwopriyetè kay sa yo pa fè peman yo 

pandan twa (3) a sis (6) mwa epi san yo pa egzije peman final nan fen peryòd tolerans lan. Bank yo ak 

ajans rekouvreman yo te dakò tou pou eskò kredi pwopriyetè yo pa ta afekte yon fason negatif. 

 

Kounye a peryòd tolerans twa (3) mwa yo fini, Depatman an resevwa rapò kèk pwopriyetè kay ki fè 

konnen yo mande yo pou fè tout peman yo yon sèl fwa. Answit, kèk pwopriyetè kay fè konnen yo 

resevwa avi anvan sezi-ipotèk ki baze sou peman yo pa t fè pandan peryòd tolerans lan epi yo rapòte yo 

ba ajans kredi pou peman yo pa t fè yo. 

 

Gouvènè Cuomo di konsa, “Anpil Nouyòkè yo te viktim nan Sipè-Ouragan Sandy epi yo pa t kapab peye 

bòdwo yo akòz revni yo pa t touche, depans pou repare kay yo, oswa depans pou demenajman, poutèt 

sa bank yo te ofri soulajman pou pwopriyetè kay yo sou fòm tolerans sou peman prè ipotekè yo. Li pa ta 

lojik pou ofri soulajman sa a epi kounye a pou mande pwopriyetè kay ki gen pwoblèm lajan pou fè 

peman yo yon sèl fwa. Yon pwopriyetè kay ki pa t kapab fè peman prè ipotekè yo pandan twa (3) mwa 

alafwa pa t pètèt bezwen tolerans lan anvan. Tout lòt moun bezwen plis tan pou re-peye.” 

Benjamin M. Lawsky, Sipè-Entandan Sèvis Finans, di konsa, “N ap mennen ankèt pou detèmine si plent 

nou te resevwa yo se ensidan apa oswa yon pati nan yon tandans ki bay pwoblèm. Bank yo pa kapab 

senpleman di y ap ede pwopriyetè kay ki te viktim nan Ouragan Sandy, yo dwe respekte pwomès yo.” 

 

Nan lèt Sipè-Entandan an te voye ba enstitisyon yo, li te mande enfòmasyon sou kantite pwopriyetè kay 

ki te mande ak resevwa tolerans lan, règleman ak pratik ki asosye avèk tolerans enstitisyon prè yo, fason 

enstitisyon yo te aplike tolerans yo andedan biznis yo, ak si yo ta anvizaje ofri soulajman sou peman 

manman-lajan an ak enterè yo pou apeprè 12 mwa apre ouragan an ak anba ki sikonstans. 

 

Nan ankèt l ap fè a, Depatman an mande bank yo ak ajans rekouvreman prè ipotekè yo pou bay 

enfòmasyon yo pou Depatman an anvan 12 mas.  Men kèk nan enfòmasyon espesifik Depatman an ap 

chèche jwenn: 

 

• Fason enstitisyon prè yo te chanje pwosesis entèn yo yon fason pou pwopriyetè kay ki jwenn tolerans 

yo pa ta resevwa etadkont kliyan ki gen erè oswa avi anvan sezi-ipotèk, epi pou bank yo pa ta rapòte 

pwopriyetè kay yo ba ajans kredi yo kòm moun ki anreta nan peman yo. 

• Si enstitisyon yo te bay yon deskripsyon alekri sou kondisyon tolerans lan ba moun ki prete lajan yo. 

• Aktivite sezi-ipotèk ak aktivite anvan sezi-ipotèk enstitisyon yo pran oswa sispann pandan peryòd 

tolerans lan. 

 

Pwopriyetè kay ki patisipe nan pwogram tolerans lan, ak tout pwopriyetè kay ki gen kesyon sou bank 

oswa sou asirans ki asosye avèk ouragan an, jwenn ankourajman pou ale nan yon Sant Sekou pou 

Katastwòf ki gen anplwaye Depatman an oswa yo kapab rele liy dirèk Depatman an pou ouragan an. 

Sant asistans yo endike sou entènèt nan sitwèb Depatman an, www.dfs.ny.gov. Liy dirèk pou ouragan 

an, (800) 339-1759, gen anplwaye ladan ant 8 a.m. ak 8 p.m., depi lendi jiska vandredi, epi ant 10 a.m. ak 

5 p.m., jou samdi ak dimanch. 

